

He ngohe aromatawai ā-roto Pāngarau 2.11B v1 mō te Paerewa Paetae 91266
TĀ TE ĀKONGA WHĀRANGI

Ngohe Aromatawai: 

Te rangahau tauanga i roto i te ao pāpāho
Paerewa Paetae Pāngarau 91266: Te arotake i te pūrongo tauanga hei tautohu i te whaihua o ngā whakapae
Aronga: Pāngarau 2.11B v1
Whiwhinga: 2
Te Horopaki
He nui ngā momo pūrongo i puta mai mō ngā kaupapa rerekē o te ao. 

Ko tā tēnei ngohe he arotake i tētahi o ngā pūrongo tauanga hei tautohu i te whaihua o ngā whakapae.
Anei ētahi whārangi ipurangi e mau ana i ngā pārongo tauanga:
· http://www.stats.govt.nz/
· http://www.nzherald.co.nz/
· http://www.ted.com
· http://chance.dartmouth.edu/chancewiki/index.php/Main_Page.

Ko te āhua o to pūrongo ka rite pea ki tētahi pūrongo tuhituhi, whārangi wiki, pānui whakaahua rānei.
Hei Mahi
Whiriwhiria tētahi pūrongo e whakamahia ai tēnei mea te tauanga hei whakatakoto whakapae, i runga i tētahi kaupapa pai ki a koe.
Kei te pūrongo nei ngā kōrero tauanga, pērā i ngā inenga tauanga me ngā raraunga kei roto i ngā tūtohi, i ngā kauwhata rānei. Ka taea hoki e koe te tango mai i ngā raraunga matua e hāngai pū ana ki te pūrongo.

I mua atu i tō arotakenga i te pūrongo, me whakatau kōrua ko tō kaiako, ka whai take te pūrongo kia āhei koe ki te whakaoti i ngā wāhanga katoa o te aromatawai.
Ki tō kotahi, whakaritea he arotakenga o te pūrongo.
Tēnā pea ka tukua e tō kaiako tētahi Pou Tarāwaho Arotakenga (Rauemi 1) me ngā Pātai Hāngai (Rauemi 2) hei ārahi i a koe.
Me tuku mai e koe:
· te takenga mai o te pūrongo

· he whakarāpopototanga o te pūrongo (kotahi te kōwae)

· te pūtake o te pūrongo.
Tautohua me te whakaputa kōrero mō ngā āhua e hāngai pū ana ki te pūtake o te kōrero:
· ngā inenga taupori me ngā taurangi

· ngā rautaki tīpakonga

· ngā rautaki uiuinga

· ngā tīpakonga me ētahi hapa tīpakonga kore pea

· te rahi o te tīpakonga.
Me arotake ngā hua i puta mai i te uiuinga.

Whakaputahia tētahi arotakenga whānui mō te pai o te pūrongo me te hāngai ki tōna pūtaketanga.

Whakaparahautia ōu kitenga me ngā taunakitanga. 

Tuhia kia māmā ngā hononga ki te horopaki, me te whakauru hoki i ngā tohutoro ki ngā pārongo hāngai.
Ko te kounga o tō arotakenga, arā, o tō matapakitanga me tō whakamārama, me te pai o tōna hono ki te horopaki o to pūrongo, e puta ai te kounga o tō māka.
Ngā Rauemi
Rauemi 1: Pou Tarāwaho Arotakenga hei āwhina i a koe ki te whakarite i tō pūrongo 
Tēnā pea ka whakamahi koe i tēnei tūtohi hei āwhina i a koe ki te whakarite i tō pūrongo. 
	Te Taitara – 

	Te takenga mai o te pūrongo tauanga – pūrongo niupepa, pūrongo pouaka whakaata, pūrongo ā-ipurangi, te aha atu. Me whakauru hoki tētahi tānga, tānga hiko, hononga ā-ipurangi rānei ki tō pūrongo i roto i tō kōpaki hiko, kia māmā rawa te tirotiro mēnā e tika ana te takenga mai. 

	Te whakarāpopototanga o te pūrongo – kotahi kōwae te roa o te whakarāpopototanga o te pūrongo, me te tāpiri hoki i te pūtake o te pūrongo me te tautohutanga o te taupori e whai pānga ana. 

	Te pūtake o te pūrongo

	He whakaahuatanga o ngā āhua ine me ōna whakaaturanga taurangi.
	Te Arotakenga


	He whakamārama o ngā rautaki tīpako i whakamahia.
	Te Arotakenga

	He whakamārama o ngā rautaki uiui i whakamahia.
	Te Arotakenga


	He whakamārama o ngā tīpakonga me ētahi hapa tīpakonga kore pea.

	Te Arotakenga 

	He whakamārama o te rahi o te tīpakotanga.
	Te Arotakenga

	He arotakenga o ngā kitenga o te uiuinga.

	He arotakenga matawhānui mō te whaitakenga o te pūrongo tauanga.


Rauemi 2: Ngā pātai whāiti e āhei ana te whakamahi hei ārahi i te arotakenga o te pūrongo

Ko te aha ngā raraunga kua whakaatuhia mai i roto i te pūrongo?

He aha te momo raraunga (ā-kaupapa, ā tatau rānei)? 
I pēhea te whakaatu mai o aua raraunga?
He whakaaturanga, he inenga rānei, kua whakamahia e hāngai ana ki te momo raraunga kua kohia?

Ko te aha te momo tauanga whakarāpopototanga i whakamahia?
Pēhea te tika o ngā raraunga?
Nō hea ngā raraunga i whakaurua ki roto i te pūrongo nei?
Ko te aha ngā momo uiui i pātaihia?
He tika ngā uiui i pātaihia?
Ka pōhēhē pea ki ngā momo uiui i pātaihia, he korenga rānei e whiwhi ki te momo raraunga e hiahiatia?

Ko te aha ngā taurangi i whai tikanga?
I pēhea te ine i ngā taurangi whai tikanga?

E hāngai tōtika ana ngā tuhinga (ngā whakaahua) i roto i te pūrongo ki ngā raraunga kua kohia?
E hē ana, e rangirua ana rānei, ētahi o ngā tuhinga?
Ka taea ngā tātaritanga kē?
Kua riro kē pea ngā raraunga kia whakamāori kētia?
Ko te aha ngā momo raraunga matua/pārongo rānei kāhore i whakaurua mai?

E whakautu ana te pūrongo i ēhea pātai (he aha te/ngā pātai tūhura)?
Mō te aha te pūtaketanga o te pūrongo (kua hāngai ki tēhea taupori)?

E hāngai pū ana te pūrongo ki a wai (ko wai pea te hunga e ngākaunui ana ki ōna hua)?

Ko te aha te pūtaketanga o te pūrongo?

Ko te aha pū ētahi atu pārongo e hiahiatia ana?

He taurangi anō e kitea ana ka whai pānga ki ngā hua ka puta mai?
E hāngai tika ana, e whai take ana rānei, ngā hua i puta mai i ngā pūrongo tauanga?
Taunakitanga: Pāngarau 91266 Te rangahau tauanga i roto i te ao pāpāho
Me whakarerekē e te kaiako tēnei aratohu aromatawai kia uru mai ai ko ngā momo whakautu e hiahiatia ana mō te pūrongo nei.
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	· Ka tautohu i ngā wāhanga o te pūrongo tauanga.

· Ka whakaputa kōrero e whakamārama ana i ngā hua i puta i te pūrongo tauanga i runga anō i te āhua o ōna whāinga. 

Hei tauira:

· Kua tautohua, ka kōrerohia e te ākonga ngā āhua me ngā kitenga o tētahi uiuinga e hāngai ana ki tōna pūtake.

· Kua tautohua e te ākonga te pūtake o te pūrongo. 

· Kua tautohua, kua kōrerohia e te ākonga ngā āhua e hāngai ana ki te uiuinga. Tērā pea kua tautohua te rautaki uiuinga, kua kōrerohia ngā pāpātanga whakautu. Mēnā ka taea, kua tautohua, kua matapakihia te rautaki tīpako. Ki te kore tēnei e taea, kua tohua kētia tētahi atu rautaki tīpakotanga. 

· Kua tautohua te āhua whakaatu o ngā hua o te uiuinga me te kōrero mō te pai o ēnei hei whakaputa pārongo. 

· Kua tautohua, kua kōrerohia e te ākonga ngā kitenga o te uiuinga. Tērā pea kua tautohua te whakaotinga o te pūrongo, ā, he hāngai ngā kōrero mō tōna tika. 


	Ko te mea nui i konei, ko te parahau i ngā wāhanga o te pūrongo tauanga. Nō reira, ka kitea ēnei:

· ka tūhono i te mātauranga tauanga me te mārama ki ngā wāhanga katoa o te pūrongo tauanga hei tautohu i te whaihua o ngā whakapae ina whakaritea ki ōna whāinga

· ka whakaputa kōrero taunaki e whakamārama ana i ngā painga me ngā ngoikoretanga o te pūrongo tauanga mō te wāhi ki ngā tukanga tīpako me ngā tukanga tirohanga tauanga whānui.
Hei tauira:

· Kua tautokohia e te ākonga ngā pito kōrero mō ngā āhuatanga me ngā kitenga, me tōna hāngai ki ngā taunaki tauanga me ngā tukanga i mahia. 

· Kua tautohua e te ākonga te pūtake o te pūrongo. 
· Kua tautokohia e te ākonga ngā pito kōrero mō ngā āhuatanga e hāngai ana ki ngā taunaki tauanga me ngā tukanga i mahia. Tērā pea kua tautohua te rautaki uiuinga, kua kōrerohia ngā pāpātanga whakautu me te hāngai tōtika ki ngā raraunga kei roto i te pūrongo. Kua tuhia he pito kōrero mō te pai o tētahi wāhanga o te rautaki uiuinga e hāngai ana ki te pūtake o te uiuinga. Mēnā ka taea, kua tautohua, kua matapakihia te rautaki tīpakonga, e aro ana ki tētahi āhua e whiwhi ai ngā raraunga hāngai hei whakatutuki i te pūtake o te uiuinga. Ki te kore tēnei e taea, ka whakaputahia anō tētahi atu rautaki tīpakonga pai ake. 

· Kua tautohua te āhua whakaatu o ngā hua o te uiuinga me te kōrero mō te pai o ēnei hei whakaputa pārongo. E hāngai tika ana ki ētahi tauira i roto i te pūrongo e tūhono ana i ngā pito kōrero whakarāpopototanga ki ngā whakaaturanga raraunga, ā, kua tautohua pea tētahi āhua hārakiraki ki tētahi o ēnei āhuatanga. 
· Kua tautokohia e te ākonga ngā pito kōrero mō ngā kitenga e hāngai pū ana ki ngā taunaki tauanga me ngā tukanga i mahia. Tērā pea kua tautohua te whakaotinga o te pūrongo, ā, he hāngai ngā kōrero mō tōna tika. Kua tautokohia ngā pito kōrero ki ngā tūtohi, ki ngā whakarāpopototanga pito kōrero rānei. 


	Ko te mea nui i konei, ko te whakaatu aroā tauanga hōhonu. Arā, ka kōtuitui i te mātauranga tauanga me te mārama ki ngā wāhanga katoa o te pūrongo tauanga hei tautohu i te whaihua o ngā whakapae ina whakaritea ki ōna whāinga.

Hei tauira:

· Kua pāhekohekotia e te ākonga ngā pārongo ā-tauanga, ā-horopaki hoki, hei aromatawai i te kounga o te pūrongo me tōna hāngai ki tōna pūtake. 

· Kua tautohua e te ākonga te pūtake o te pūrongo. 

· Kua tautokohia e te ākonga ngā pito kōrero mō ngā āhuatanga e hāngai ana ki ngā taunaki tauanga me ngā tukanga i mahia. Tērā pea kua tautohua te rautaki uiuinga, kua kōrerohia ngā pāpātanga whakautu me te hāngai tōtika ki ngā raraunga kei roto i te pūrongo. Kua tautohua ngā ngoikoretanga o ngā kōrero mō te pāpātanga whakautu, ā, kua matapakingia hoki te hāngai o ngā hua i kitea. Ka whai atu ko tētahi matapakinga mō te pai o tētahi āhua o te rautaki uiuinga me pēhea oti e whakapai ake. Mēnā ka taea, kua tautohua, kua matapakihia te rautaki tīpakonga, e aro ana ki tētahi āhua e whiwhi ai ngā raraunga hāngai hei whakatutuki i te pūtake o te uiuinga. Ki te kore tēnei e taea, ka whakaputahia anō tētahi atu rautaki tīpakonga pai ake. Kua tautohua ngā pūtake haukume me te kī me pēhea te karo i aua āhua kia kore e raru ai. 

· Kua tautohua te āhua o te whakaatutanga mai o ngā hua o te uiuinga, ā, kua kōrerohia i pēhea pū te pai o ēnei hua hei whakaputa pārongo. He mea hāngai pū ki ngā tauira i roto i te pūrongo, me te hono hoki i ngā pito kōrero whakarāpopoto ki ngā whakaaturanga raraunga, ā, kua kitea ngā kore hāngaitanga me te kī mai me pēhea te whakatikatika kia pai ake. Kua tautohua ngā patai arataki me te kī ake hoki me pēhea te whakatikatika kia pai ake. Kua āta tirohia ngā rautaki whakaaturanga, hei whakapai ake.

· Kua tautohua te whakaotinga o te pūrongo, ā, he hāngai ngā kōrero mō tōna tika. Kua hāngai anō ki ngā tauira e tautoko ana i te whakaotinga me ngā tauira hoki kāore i te tautoko i te whakaotinga. Kua tūhono nei ngā matapakitanga mō te āhua o ngā pātai me ngā whakaaturanga raraunga, me te hono hoki ki te whakaotinga, me te whai whakaaro mō ngā ngoikoretanga me ngā āhua hei whakapai ake.




Ka whakataungia ngā māka otinga mā te whakamahi i ngā whakawākanga ngaio whānui rawa atu, o ngā taunakitanga kua homai e hāngai ana ki ngā paearu i roto i te paerewa paetae.
